
GOUVÈNÈ CUOMO ANONSE DEPATMAN TAKS ETA GARANTI PRESKE $4 BILYON DOLA NAN ANE KI SOT 

PASE A ATRAVÈ EFÓ AGRESIF POU DIMINYE SOU FWOD FISKAL 

 

Pwogram ranfòsman pwoteje Nouyòkè onèt yo pou yo pa depanse plis  

 

Gouvènè Andrew M. Cuomo jodia te anonse ke Depatman Taks ak finans Eta ak yon laj varyete pwogram 

ranfòsman te kolekte $3.9 bilyon dola nan ane ki sot pase a, pou ede asire ke kontribyab onèt New York 

yo pwoteje e moun kap fè fwod nan taks yo responsab pou pataj ekitab pa yo. $3.9 bilyon dola nan fwod 

taks ki te kolekte se yon ogmantasyon apeprè $200 milyon dola ki konpare a ane anvan, ak yon senk 

pousan ogmantasyon.  

 

“Vas majorite Nouyòkè yo te fè deklarasyon taks yo onètman, e yo pa ta dwe peye pou moun ki pa 

respekte lalwa kap tante pou eseye vòlè pataj ekitab yo,”Gouvènè Cuomo te deklare. “Adminsitrasyon 

sa a te travay di pou diminye sou fwod nan task ak mete zouti anplas ki pèmèt Depatman Taks Eta pou pi 

byen ranfòse lwa a. Avèk preske $4 bilyon dola ki te kolekte ane pase, mezi egzekisyon entansifye yo ap 

travay pou ede pwoteje kontribyab New York yo.” 

 

Chak ane, 96% nan $87 bilyon nan taks lokal ak eta ki te kolekte pa Depatman Taks Eta New York peye 

volontèman. Pwogram ranfòsman Depatman – envestigasyon kriminèl, kontwòl ak koleksyon – 

responsab pou kolekte 4% adisyonèl la. 

 

Nan $3.9 bilyon dola fwod nan taks ki te kolekte pandan ane fiskal 2013-14, $800 milyon dola te kolekte 

pa Depatman Taks nan non gouvènman lokal yo. Rès $3.1 bilyon dola fon Pwogram Eta New York.  

 

Pataje $3.9 bilyon dola  

 

Envestigasyon kriminèl ak kontwòl te lakoz $1.75 bilyon dola nan ogmantasyon koleksyon taks. Pou chak 

ka fwod taks, depatman revize rezon spesifik pou detèmine si pou l pouswiv atravè akizasyon kriminèl 

oswa verifikasyon sivil. Pou pouswiv dosye yo, Divizyon Envestigasyon Kriminèl Depatman Taks ap travay 

etwatman avèk ajans ranfòsman lalwa lokal ak federal. 

Aktivite koleksyon yo te bay $1.65 bilyon dola nan fon lokal ak eta. Depatman travay etwatman avèk 

kontribyab yo pou rezoud dèt taks, ak etabli aranjman peman kote yon dèt pa ka rezoud imedyatman. 

Lè dèt la pa peye pou yon peryòd tan pwolonje, Depatman entansifye aksyon koleksyon l, enkli sezi byen 

finansye ak sezi salè. 

 

Ranfòse koleksyon ane sa a se te nouvo pwogram sispansyon lisans chofè. Pwogram kontinye a te 

ranmase plis pase $46 milyon dola nan lajan eta ak preske $15 milyon dola nan lajan lokal, depase 

estimasyon an de plis pase 33%. Kòm yon rezilta, plis pase 7,000 moun ki dwe avèk dèt taks ki plis pase 

$10,000 dola te peye dèt yo okonplè oswa te kòmanse fè aranjman peman. Plis pase 8,100 lisans te 

sispann jiska dat. 

 

Pou premye fwa nan 15 ane istwa pwogram START, kontribyab yo ane pase te egzije pou konfime 

elijibilite yo pou egzansyon debaz STAR. Kòm yon rezilta nan pwogram Anrejistreman STAR, plis pase 

150,000 benefisyè STAR pa elijib te elimine, ekonomize kontribyab New York yo plis pase $100 milyon 

dola chak ane.  

 

Depatman Taks la te egalman stope 255,000 ranbousman fwod oswa ki gen erè pou yon $413 milyon 

dola adisyonèl an ekonomi a kontribyab yo.  

 

Rapò fwod 

 

Depatman taks la envestige referans fwod taks de kontribyab yo ak lòt ajans kap fè respekte lalwa. Si w 

sispèk yon moun oswa yon biznis nan fwod taks, rele 518-457-0578 oswa depoze yon referans sou 

entènèt.  

